Ofslúting seiozen 2007-2008
Sneon 28 juny, de day after the Eastereinder feesten, ha we noch efkes mei de B-junioaren in gesellige ôfslúting hân.

We hienen alle spilers, spilers fan C’s die ús holpen ha, lieders en âld-lieders, trainers, skiedsrjochter en ús sels útnoege.

Doel wie om in beskieden barbecue te hâlden yn Wommels by Gerrit Lanting thús.

Op papier hienen we san 35 man en úteinlik wienen der 20.
Guon hienen ôfsein om’t se in oar feestje hienen, as noch min wienen as om hokker reden dan ek, dat wienen der 8.

De oaren ha gjin ôfberjocht dien en dat wie wol spitich fansels, want der wie genôch ynslein troch Gerrit en Klaas.

En foar de beskieden bydrage fan 5 euro...

Spitich dat we net as folslein team by inoar wêze koenen op dizze jûn, mar dat probleemke hienen we ôfrûne seizoen ek wolris.

Al mei al ha we noflik by inoar sitten mei wat iten en in slokje.

De trainers Gert Jan Hiemstra, Jelle de Boer en Douwe Durk Reitsma ha we in roas en boekje brocht. Skieds Enne Jehannes Bruinsma krige dit ek.

Dernei efkes omtinken foar in pear spilers. De bêste trainingsopkomst wie fan Thor Ruiter (ek de measte wedstriden spile) mei 54 fan de 57 kear dat der traint wurde koe.

Topskoarder wie Andries Brinksma mei 11 doelpunten (fan de 28 foar). Christiaan Plantinga krige in kadootsje as grutste pechfûgel.
It wie in apart seizoen mar we hoopje dat de jonges it wol moai hân ha en we winskje se allegear in soad sukses yn it nije seizoen.

Gerrit en Froukje, TIGE TANK dat wy sa moai yn Wommels sitte mochten.

Oh ja, Marco Hoekstra frege noch wêrom as ik in oare stân yn myn ferslach hie dan de einstân?

It die bliken dat we 3 punten yn mindering krige ha.

Dat je der as lieder gjin berjocht fan krige ha, fan wa dan ek, en dus ek net mear de mooglikheid ha om tsjin yn te gean, is mear dan spitich.

As waard der miskien tocht dat it der net mear ta die? Seker wol!

Oant sjen.
Gerrit Lanting, Klaas Pompstra
23-5-2008  JIERFERSLACH SDS B1

De jonges, lieders en trainers fan SDS B1 ha in apart seizoen hân. In seizoen mei in soad djiptepunten mar folle wichtiger, ek in oantal moaie hichtepunten. Kearn fan it seizoen is de prima mentaliteit en it trochsetten nei de winterstop fan de spilers (de measten...der oer letter mear).

It seizoen begûn al mei it feit dat der gjin twadde lieder wie en einliks ek gjin trainers. Dat is allegear goed kommen, al wie der yn it foarjier in trainer te min. Oant de winterstop ha we it tige dreech hân. We begjinne de earste wedstriid (beker tsjin Frisia B1) mei in 0-23 ferlies. Der binne we allegear goed fan skrokken.

Us earste winst wie pas op 24-11-2007 yn en tsjin Makkum (2-4), en ek noch muoisum. De lêste wedstriid foar de winter tsjin Dronryp giet wer ferlern en sels mei 10-0. In strieminne wedstriid. Resultaat foar de winterstop: 1 wûn, 11 ferlern, 3 punten en doelpunten foar 14 en tsjin 78.

Yn de winterstop dogge we mei oan de ferskate toernoaien en fierders dogge we it rêstich oan, dan ha de mannen der nei de winter wer sin oan. We ha ris mei de jonges praten en sein dat we der mei syn allen de wille wol yn hâlde moatte en posityf tsjinoar inoar wêze moatte en inoar stypje! Lokkich is dat oppakt en al ha we in soad wedstriden ferlern, we ha wol eltse kear ús stjonkende bêst dien. We kamen somtiden ek wol oan fuotbaljen ta en dat gie dan hiel aardich. 

Lykas de wedstriid yn Ljouwert tsjin Frisia B2 yn de izige kâlde en sniebuien (8-1). De wedstriid dernei wurd in hichtepunt. We moatte tsjin Leeuwarder Zwaluwen en út hienen we krekt ferlern nei ek in poerbêste wedstriid. It is in moaie pot en we spylje fertsjinne lyk, 1-1. We krije sels de felisitaasje en kompliminten fan de tsjinpartij. En fansels bitterballen!

Wat sportiviteit oanbelanget hienen we wol in moaie kompetysje, al sit der wolris in ploech as lieder (Zeerobben) by die wat ferfelend wie. Mar oer it algemien sportyf! Spitich gie dat net hân yn hân mei sportive resultaten.

We binne eindige op it 11e plak mei 7 punten, 2 wûn, 1 gelyk, 19 ferlern, 28 goals makken en 136 tsjin.

Oant safier efkes de sportive resultaten. Dan geane we oer nei de lieders, trainers, skiedsrjochters, waskfroulju, waskmanlju, djiptepunten, hichtepunten,  ensfh.

BETANKE!

Yn dit ferslach wolle we earst de folgende minsken betanke: Gert Jan Hiemstra, Jelle de Boer, Douwe Durk Reitsma en Klaas Pompstra foar de trainingen. Froukje Lanting en Jeltje Pompstra foar it waskjen. Alle âlders foar it riden, stypjen en begrip. Enne Johannes en 1 keer André Vink foar it skiedsrjochterjen.

Jan Los, Anne Hallema, Robert Hoekstra foar it helpen/ynfallen by de begelieding fan B1. Alle belangstellenden die meilibbe ha mei it ‘wel en wee’ fan SDS B1. It wie moai dat der san soad frege waard nei B1 en omtinken om dizze ploech die in dreech seizoen hienen. Tank on de webmasters foar it pleatsen fan alle nijs en ynformaasje oer de B1 en ek foar jimme stypjende mailtsjes!

Blessueres

Dan begjinne mei de jonges die in ûngelokkich seizoen hienen mei blessueres. Hartstikke spitich foar allegear. Andries Brinksma rekke op de training blessearre oan de ankel (brutsen) en moast de lêste 4 wedstriden misse. Christiaan Plantinga koe mar 12 fan de 22 wedstriden spylje troch in ferfelende en slepende kûtblessuer, Broer Jacob hie in soad lêst fan de rêch en hat 8 kear net meidien. Lykas Wytse Lanting mei de rêch siet en 8 misse moast. Gerrit Jan Veenendaal wie 3 wedstriden der net troch in ljiskblessuer. Ek oare spilers hienen wolris in lytse blessuer.

Opkomst trainingen

Fan de 68 trainingsjûnen is der 11 kear net traind. Op de 57 oare jûnen wie de opkomst sa.

	Namme
	Kearen
	%%

	Thor Ejnar Ruiter
	54
	95%

	Leandro Ana Reitsma
	52
	91%

	Arjan Hallema
	52
	91%

	Jarco K. Pompstra
	44
	77%

	Albert Tiemersma
	43
	75%

	Wiebe Jan Valkema
	41
	72%

	Gerrit Jan Veenendaal
	39
	68%

	Doede Kooistra
	35
	61%

	Wytse van der Schaar
	35
	61%

	Broer Jacob Greidanus
	35
	61%

	Menno Eringa
	32
	56%

	Andries Brinksma
	31
	54%

	Elger G. Turksma
	30
	53%

	Ronald Talsma
	30
	53%

	Christiaan Plantinga
	19
	33%

	Wytze Lanting *
	18
	32%


* Wytse Lanting trainde ek mei A1 mei

Klasse jonges. Thor hat mar 2 trainingen mist!!!

Guon spilers ha der yn it seizoen foar keazen om te wurkjen ynstee fan trainen. Fansels, der moat in bûssint komme, mar der moast mear gebeure om better te fuotbaljen. It kin gebeure...

Djiptepunten

Elger Turksma en Ronald Talsma ha we nei 4 febrewaris net wer op it fjild sjoen. We ha ek neat wer heart. Mear wurden skriuwe we hjir net oer.

In oar djiptepunt wie 5 april. We moasten doe spylje yn Hallum tsjin Wykels Hallum. Troch blessueres en allegear oare oarsaken hienen we mar 5 man op papier mear. Dat we he noch nea meimakke as lieders.

Hichtepunten

Fansels de 7 punten wêrfan it moaiste wol tsjin Leeuwarden Zwaluwen wie. En net te ferjitten de wedstriid yn Boalsert tsjin JV Bolsward (2-1) die troch de winst ek noch kampioen waard. Leeuwarder Zwaluwen wûn mei 7-3 fan LSC 1890 B2 (????????). Wat dat oanbelanget wie it somtiden in núvere kompetysje.

Wedstriden spile

	Wedstrijden
	Aantal
	%%

	Thor Ejnar Ruiter
	22
	100%

	Arjan Hallema
	22
	100%

	Jarco K. Pompstra
	22
	100%

	Wiebe Jan Valkema
	21
	95%

	Doede Kooistra
	20
	91%

	Leandro Ana Reitsma
	20
	91%

	Albert Tiemersma
	19
	86%

	Menno Eringa
	19
	86%

	Andries Brinksma
	17
	77%

	Gerrit Jan Veenendaal
	16
	73%

	Broer Jacob Greidanus
	14
	64%

	Wytse van der Schaar
	14
	64%

	Wytze Lanting
	14
	64%

	Elger G. Turksma
	13
	59%

	Christiaan Plantinga
	12
	55%

	Ronald Talsma
	12
	55%


Hjir wienen der trije spilers die alle wedstriden mei dien ha. Thor, Arjan en Jarco. Derneist ha der ferskate spilers fan oare teams mei dien:

Jacob van Wieren, Arjen Los, Jort Strikwerda,  Kristian Gaastra, Stefan Visser, Eddy Visser, Jan de Boer en Ayanle Reitsma.

Opstellings

We ha fan alles wol spile.

1 – 4 – 4 – 2 (10%)

1 – 4 – 4 – 2 (25% - rút op de midden)

1 – 3 – 4 – 3 (4%)

1 – 4 – 5 – 1 (30%)

1 – 4 – 3 – 3  (30%)

1 – 3 – 2 – 5  (1%, bruts ús raar op)

Spilers SDS B1

Hjir noch efkes de spilers fan SDS B1
Doede Kooistra

Andries Brinksma

Wiebe Jan Valkema

Wytze Lanting

Jarco K. Pompstra

Leandro Ana Reitsma

Christiaan Plantinga

Thor Ejnar Ruiter

Albert Tiemersma

Wytse van der Schaar

Broer Jacob Greidanus

Arjan Hallema

Menno Eringa

Gerrit Jan Veenendaal

Elger G. Turksma

Ronald Talsma

Op de earste training fan SDS B1 sei Jelmer Brouwer, wie doe noch spiler, tige tank foar de training. Dat fûn ik wol moai fan him. Mar dernei sei der dat hy net wer kaam. Hy woe al fan fuotbal ôf, mar hie noch net opsein. Bjusterbaarlik!

Ofskie

It sit der op. Foar my sels (Klaas) dan teminsken. Dit seizoen, mar ek 28 jier jeugdfuotbal, mei miskien in jier as 2 net. Begûn yn 1980 yn Tsjom mei opsetten jongereinôfdieling en yn it jongereinbestjoer. San 3-4 jier dien.

Doe yn Snits wenjen gien en by Nylân fuotbalje. De earste training kaam Zweitse Huitema al by my as ik de jongerein dwaan woe. Fansels...

Yn it haadbestjoer en derneist mei in soad trouw en geweldige minsken oparbeide en fan 2 jeugdteams nei 100 jeugdleden groeit.

Yn 1995 yn Easterein komme en sûnt doe as lieder, trainer aktyf en mei in oantal jonges fan SDS B1 begûn yn de F-pupillen (Jarco, Doede, Christiaan, Wytze L.) en doe ek begûn mei Gerrit as lieder neffens my en no mei eindige.

Yn die tiid lieder west mei Tamme de Boer, Johan Brinksma, Lenie Rispens, Jan Los, Anne Hallema en ?. Moaie perioaden hân lykas mei D3 wêryn de froulju Joutsen Okkema en Femke Halbersma, doe de ienige froulju die fuotballen!

Tafolle op allegear op te neamen. Miskien skriuw ik it nochris op.

Gerrit en jonges tige tank foar dit seizoen en we nimme der noch ien op, op it feestje wat we hâlde sille. Eltsenien tige tank foar jimme meiwurking, wille, ynset, krityk, positiviteit, ensfh.!

Oant sjen!

PS: Sa it no stiet sil ik noch warber wêze as grinsrjochter by SDS 2 (as se dat wolle) mei oare Klaas. Spitich dat SDS 2 en A1 net tagelyk thús spylje!!
20-5-2008 Wykels Hallum B1-SDS B1 3-2 (1-0)

De lêste wedstriid fan it seizoen. We geane mei 12 man fuort, wêrûnder 5 gastspilers (Jacob van Wieren, Arjen Los, Kristian Gaastra, Stefan Visser en Ayanle Reitsma). De mem fan Stefan giet ek mei en sa is Elly Tiemersma mei eare frij fan riden.

We geane hjoed foar trije punten, in moaie ôfsluting en in lekkere pot fuotbal. It earste is net slagge, it twadde wol en it tredde gruttendiels. Ek moai wie dat Jelle de Boer lâns kaam om dizze wedstriid fan SDS B1 te sjen. Dat ha we tige op priis stelt.

We begjinne goed en ha de earste 20 minúten it bêste fan it spul. Dan komt Wykels Hallum wat better yn it spul en makket samar 1-0. Sa geane we ek de rêst yn wer Gerrit fuortdaliks yn dúdlike wurden seit wat der goed en foaral net goed giet. Klaas kin him der folslein by oanslúten. De jonges sizze ta der alles oan te dwaan yn de twadde helte. Dat docht nei 2 minúten spyljen al bliken, want dan stiet it al 1-2 troch goals fan Arjen Los, nei in prachtige solo fan eigen helte ôf en in goal/eigen goal fia Ayanle Reitsma. Dat liket mar goed en we sjogge de twadde helte mei betrouwen temjitte.

Wykels Hallum is efkes fan it sintrum, mar dat is samar oer en se pakke it goed op. Harren ynset is grutter dan fan SDS B1 en we ha in soad muoite om ús steande te hâlden. Sa no en dan komme der wol goed út en krije ek kânsen. Wykels Hallum sjit earst twa kear op de latte en peal mar witte dan wer te skoaren en it stiet 2-2. Sa mei it wol bliuwe sizze we, mar Wykels set troch en op in kâns sjit Thor de bal foar de spits fuort, mar ek tsjin de spits oan. Hiel ûngelokkich falt de bal krekt by de peal yn de goal. Al mei al binne we wol tefreden en it seizoen sit der op. No allinnich noch in aardich feestje en it jierferslach.

17-05-2008 JV Bolsward B1-SDS B1 2-1 (1-0)

Voordat we konden vertrekken is er nog al wat energie gestoken door Klaas en Gerrit om alles kloppend te krijgen. 7 “eigen”spelers en de rest moesten we bijkopen. Daardoor kregen de het volgende sterren team (4-4-2):

Thor = goal (uit eigen keuken)

Jacob= laatste man (aangekocht)

Kristian= voorlaatste man (aangekocht)

Arjan H = links back (uit eigen keuken)

Wiebe Jan = Rechts back (ook uit eigen keuken)

Leoandro= links half (uit eigen keuken)

Wytze L. = middenveld (uit eigen keuken)

Arjen L = middenveld (aangekocht)

Doede = rechts half (uit eigen keuken)

Jarco = spits (uit eigen keuken)

Stefan = spits (aangekocht)

Ayanle, aangekocht was ons geheime wapen op de bank. Wytse v.d S hebben we nog geprobeerd van huis te halen, helaas niet thuis… Omdat we altijd vooraf even de opstelling bespreken, moest er even diep worden gepeinsd hoe met de 12 spelers die we hadden er een zo goed mogelijk team uit te trekken. We moesten uiteindelijk tegen onze meerdere (naar later bleek de kampioen) verzin maar een perfecte opstelling, als je iedereen wat meent te kennen (das vrijwilligerswerk).

Zoals gezegd, we starten in de opstelling zoals hierboven al genoemd. Vlak voor de wedstrijd was er mobiel verkeer over de uitslag LSC en de Zwaluwen. LSC had aan de broek gekregen, dus Bolward hoefde maar te winnen met 1-0 voorsprong en hun 1e plekje was verzekerd. Luid schreeuwend werd er begonnen, iedere bolswardiaan speelde tegen zichzelf. Wij blijven rustig en de vijand vergooid veel energie.

Jacob had al een blauwe linkervoet bij aanvang en moest na ±20 min. de strijd opgeven, wat moet je? Oke Wytze L op de laatste man en Jarco op de midden en Ayanle erin. Gaat aardig. In de 35e minuut gaat er bij Thor eentje tussen de palen. We gaan de rust in met 1 nul achterstand. Ik vergeet nog te vertellen dat Klaas er niet kon zijn, maar dat we Jan Los en Anne Hallema mee hebben in de begeleiding (je kunt niet zonder meelevende ouders).

Zoals gezegd 1 nul achterstand in de rust. De leiding is trots op de mentaliteit en inzet van iedere speler. We gaan de tweede helft in met weer even een kleine aanpassing. Helaas na 3 minuten gaat er op een lullige manier een bal tussen de palen. Het lijkt er even op dat wij opgeven, maar niets is minder waar wij verkopen onze huid heeeeeeeeeel duur!

Bolsward heeft het niet makkelijk en wordt helemaal panisch wanneer Jacob een goal scoort. Leandro gaat er nog even in en wordt met Stefan gewisseld. Daardoor staat het koppel Leandro / Ayanle voorin. Jarco is naar de links voor gegaan en zo gaan we de laatste fase van de wedstrijd in. 

We hebben nog wat hoekschoppen, die Stefan voortreffelijk neemt, maar komen niet meer aan een doelpunt toe. Draaisma (de vijand) heeft naar eigen zeggen nog vele minuten in grote zorg gezeten. Na afloop kregen wij als gastspelers een pilsje. Een sportieve wedstrijd met een uitslag waar ik trots op ben! Met grote dank aan eigen keuken en de aangekochte spelers!

Dinsdag avond 20 mei gaan we nog 1 keer alles uit de kast halen. Jammer dat het seizoen is afgelopen, het was beter voor ons geweest dat het nu begon!!
03-05-2008 SDS B1-Makkum B1 6-1(2-0)

It puntsje tsjin Lw Zwaluwen op 19 april wie wichtich. En mei hjoed de winst op Makkum steane we 1 punt foar op Makkum. Noch twa wedstriden te gean. Wykels Hallum út (?) en JV Bolsward út (17-5).

De oprop oan de âlders om hjoed by de wedstriid te wêzen hat fertúten dien. Mar leafst san 14 âlders, guon ek yn funksje (tank foar it flagjen Jan!), wienen hjoed op it fjild om te stypjen. En it hat holpen. Fan de 16 spilers wienen der 2 net, 3 blessearre en 1 op de Canarische Eilanden (Albert koe wol wat kleur brûke). Sa kaam it dat we Jacob van Wieren en Arjen Los der by hienen en de moarns ha we ek noch Ayanle Reitsma frege om der by te wêzen.

We wisten wat der barre moast, want Makkum hie mar leafst mei 6-0 fan Wykels Hallum wûn en stie 2 punten foar op ús. We begjinne yn de hast fertrouwde 1-4-5-1 opstelling en kinne Makkum daliks ûnder druk sette. 


Wytse

Arjan
Leandro
Jarco



Doede
Jacob

Arjan
Gerrit Jan
Wiebe


Wytse L.


Thor

We krije kânsen en út ien fan de kânsen wit Jacob te skoaren en we steane foar mei 1-0. In oanfal oer rjochts wurd troch Jacob opsetten en nei’t hy de bal wer op maat fan Jarco krige skoart hy de 2-0. Sa geane we de rêst yn. Makkum hie ek aardich kânsen en nimme foaral it middenfjild ûnder kontrôle. Ek al om’t Jacob te foarlik fuotballet en Leandro werom moat neist Doede.

Mar lokkich stiet Thor wer goed te keepen en mei te fuotbaljen. 

Yn de rêst beslúte we om Wytse (Hintsje) op lêste man te setten en oare Wytse op it middenfjild en Arjen yn de spits. Dat docht fuort fertúten want Wytse en Jacob fine inoar in moaie kombinaasjes. Derby wurd ek goed fan inoar (Jarco en Doede op de kant) gebrûk makke. Nei prima ferdigenend wurk fan Gerrit Jan (yn de rêst ‘heal dea’ sei der) berikt hy Wytse die Jacob betsjinnet, 3-0. üt in korner wurde bal foar de goal rekke troch Arjen en 4-0. Jacob skoart noch in kear en dan komt Ayanle der yn. Menno wie der al yn kommen foar Arjen. Wytse skoart de 6-0 út in foarset fan Leandro.

De ferdigening fan Wytse, Gerrit Jan, Wiebe en Arjen stiet as in hûs. Dochs moatte se in tsjingoal ynkassearre en sels de prachtige dûke fan Wytse kin de bal net tsjinhâlde. Mar de wedstriid is spile en we binne dik tefreden. Tige tank oan it publyk en âlders foar jimme stipe!
19-04-2008 SDS B1-Lw Zwaluwen B1 1-1(1-1)

Der moast nochal wat skille en regele wurde om hjoed wer in team op it fjild te krijen. Dat is slagge en we hienen help fan C1 yn de persoan fan Jan de Boer. Hartstikke bedankt C1 (1-14 bij NOK)!

Fan de 16 spilers op papier (der gean we wer) wienen der 2 net (no wol bekend) en trije blessueres (Andries, ankel, Leandro, ankel en Christiaan, kûtspier), dat 12 spilers hjoed. Wytse L. Broer Jacob en Jarco wienen alletrije noch licht blessearre. We keazen derfoar om alle trije begjinne te litten en Jan begûn op de wiksel. Dat hie ek oars kinnen troch bygelyks Jan de hiele wedstriid spylje te litten en de oaren in helte. In kar.

De wedstriid stie ûnder lieding fan Enne Bruinsma die derfoar de D1 fluit hie. De hear C.A. Wikins wie der (wer) net. Tank Enne! We begjinne foar de wyn en dat gie wol aardich. Lw Zwaluwen spilet makkelik de kombinaasje en we rinne der in soad efter oan. Wytse vd Schaar stiet skerp yn de spits mei efter him 5 man op it middenfjild (2-3). Der efter in ferdigening fan 4 man en ús betroubere keeper Thor.

Nei 5 minúten ûntkomt de rjochtsbûten oan Albert (dat wie ek fuort de lêste kear) en set de bal foar de goal. Der steane 2 frij en 1 tikket de bal efter Thor. We pakke it wer goed op en oant 1 minút foar rêst binne net yn hiele grutte problemen west. Der mei in frije traap nommen wurde op san 25 meter fan de goal. Wytse L. giet der efter stean en foar hy by de bal is giet (as ik it goed sjoen ha) de flagge al omheech. Wytse syn skot giet yn de goal en Enne wiist nei de midden, 1-1!

Yn de rêst noch wat bekende puntsjes op de i setten en Jan komt der yn foar Jarco en docht dat poerbêst! Hy mei altyd wol mei seinen de jonges nei de wedstriid. Jan, do hast de bitterballen wol mist! We spylje de wedstriid knap út, al kriget Lw Zwaluwen in soad kânsen om de winst te pakken. Sels op de latte en sels in bal ûnder de latte wei plukt troch Thor. Guon spilers brûke harren technyk ek wolris om it Thor noch muoiliker te meitsjen (grapke).

Al mei al ha Gerrit en Klaas djip respekt foar dizze 12 jonges die der in prachtige en sportive wedstriid fan makke ha. Ek fan de kant fan Lw Zwaluwen wie dat sa. It moaiste wie dat, al hoe teloarsteld hja ek wienen, de measte spilers ús jonges felisitearre ha mei it moaie punt! Klasse.

Ek de lieders fan Lw Zwaluwen ha genoaten fan de wedstriid. Taskôgers, âlders en oare supporters, tige tank!

22-03-2008 Frisia B2 - SDS B1 8-1(6-0)

Rubber ferbaarne yn Ljouwert! No, it kaam der mear op del dat it rubber ús ferbaarnde, want de measte jonges hienen aardige skroeiplakken op de fuotten. De fuotten en hannen read fan kjeld en kâlde wyn. We ha dochs wol moai fuort west. Fan de 14 spilers noch 2 blessearre, mar Wytse en Broer wienen wol mei as supporter. Fan de C1 wienen Kristian Gaastra en Ayanle (krekt 16) Reitsma. Tige tank jonges foar jimme ynset!

Tongersdei al sjoen op 603. Noch gjin nijs en mei alle waarsfoarútsjoggen wie de kâns op spyljen net grut. Mar ja, ik wist net dat der keunstgers lei by Frisia. Oars hie ik net hieltyd op de webside (Frisia) en teletekst sjoen. Thor hie ek net sjoen, hy wie der al fan oertsjûge dat de wedstriid net troch gie, dat Gerrit hat him fan bêd helje moatten. Doe Anne Hallema de fuotbalskuon fan Arjan brocht hie koenen we dan einlik fuort.

In waarme ûntfangst fan Frisia die ús it minne waar al wat ferjitten. Ek mochten we yn de moaie nije boksen. Op it fjild wie it wol kâld. De hurde wyn waaide yn de lingte oer it fjild, mar der woenen we earst mar fan profitearre tocht Doede, want hy wûn de toss. Skiedsrjochter Wilkins (wie ek út bêde skille) hie dûbele klean oan en wie noch kâld. De earste helte wie net altyd like goed. Frisia tikket maklik en wy kinne der te min tsjinoer sette. De bûtenspulfal klapt te faak yn ús neidiel ticht om’t we it stappen net goed ôfprate. Frisia spilet de goals goed út. We krije wol kânsen en komme in pear kear knap foar de goal, Andries, Christiaan, Wytse en letter Menno krije lytse kânsen, mar we skoare net. Andries komt allinnich foar de goal en mar de fuotten dienen it oars as de holle.

De twadde helte yn de wyn. Wytse wie troch in blessuer oan de ankel al ferfongen troch Menno en Gerrit Jan waard ferfongen troch Kristian Gaastra. Frisia set de twadde helte de ‘kneusjes’ yn sa hear ik de lieders sizzen tsjin inoar. Dat merke we, want we krije mear romte en kinne ek faker oanfalle en mei moaie kombinaasjes. Moai  om te sjen dat, as we ris in kear romte krije dat we dan ek goed fuotbalje kinne. 

Ut san knappe kombinaasje wurd Andries troch Christiaan mei in moai paaske frij setten foar it paad nei de goal. Dit kear sjit hy hurd en droech lofts fan de keeper. Letter besiket Jarco itselde te dwaan mar de ‘pass’ komt by Menno die in penalty kriget. Andries sjit dizze ek wer keihurd....op de latte. De holle wie wer yn de war mei de fuotten sei Andries. We spylje hjoed in leuke en sportive wedstriid en yn de boks en op it fjild ha we noch wol wille. Seker Thor, die syn klasgenoaten fan skoaren ôf hâldt.

15-03-2008 SDS B1 – GAVC B1 1-7(1-11)

De tariedings op de wedstriid fan de sneon begjinne somtiden tongersdei en freed skilje ik altyd efkes mei Gerrit oer de stân fan saken oangeande de spilers en mooglike blessueren as spilers die der net binne. Dit kear hat Klaas de Haan ek foar ús yn’t spier west om noch in tolfde spiler te krijen. Dat is net slagge. Fan de seleksje fan 16 spilers hienen der trije in blessuer (Wytse L. en Broer J. G. de rêch en Wytse vd S. de ankel). En Elger en Ronald wurde net mear skille troch Klaas as Gerrit. Yn de fyfde wike fan ôfwêzigens fan trainingen en wedstriden ha Klaas de Haan dochs noch mar in kear skille mei dizze twa jonges. Mar goed ek, want hja moasten wurkje. Hie Klaas net skille dan hienen we (wer) fan neat witten. Der bin al moai wat minsken dwaande mei de B1. Der is in hiel soad belangstelling en help. Mar guon die we nedich ha, spilers, litte it ôfwitte. Sa, hjirmei is it lêste skreaun en ek sein oer dizze twa ‘knapen’.

We begjinne mei 11 man en Jarco begjint licht blessearre oan de wedstriid. Nei de earste helte hinkel-pinkelje der trije man. Jarco troch syn ankel, Christiaan ek en Thor krige by it dappere útkommen in tik op syn teannen. Dochs wer knap keept en sels noch úttrape mei syn skeinde foet.

We komme nei in minút as 10 op foarsprong út in penalty fan Andries. Hy waard ‘dellein’ yn de 16, mar de penalty wie wol maklik jûn. (myn jierdeikado fan myn buorman, sei ik út de grap tsjin de lieders fan GAVC). Mar dizze lieders wienen net jierdei en krigen letter ek ien.

Dernei krije we nei 10 minúten de lykmakker tsjin. En dan is it efkes yn de war by ús. We geane mei yn it drokke spul fan GAVC en wurde der sels ûnrêstich fan (sa sizze de jonges ek yn de boks). We meitsje fouten, foeterje wat op in oar en krije samar nochris 6 goals tsjin.

Yn de rêst de motivaasje wer omheech helje en efkes goed yn petear west mei syn allen. De kop der mar wer foar en allee! In kertier foar tiid is it 1-9 en seit ien fan GAVC, kom op jonges, 10 doelpunten. Dat tocht ik net wol jonges, rop ik noch. Mar it wurd 1-11. Dan sjoch ik Jeltje foar it ferieningsgebou stean en skilje ha (maklik san mobieltsje). Ik freegje har as se oer 10 minúten efkes 50 bitterballen bestelle wol. Dan ha we wat lekkers yn de boks nei de wedstriid. Ach, jo wurde mar ien kear .?. no? 

Nei de wedstriid bringt Matty Los in skaal fol bitterballen yn de boks. As we tagearre binnen stappe wurd ik noch efkes moai tasongen troch Gerrit en de jonges.  De jonges ha alle klean noch oan, want der is gjin wetter en se kinne dus net ûnder de brûs. Elts san 4 bitterballen en dermei it bitter fan it ferlies mar ferwurkje. 

08-03-2008 St.Anna B1-SDS B1 7-0(1-0)

We ha in team fan 16 spilers, mar dat is yn praktyk noch net genôch. Andries gie hjoed mei de A-junioaren mei, want hja hienen ek personiele probleemkes. Wytse L. en Broer J. hienen noch in blessuer oan de rêch. En Elger en Ronald wienen der dit kear ek net. Sa hienen we dus noch mar 11 man. Lokkich wie C1 frij en koenen we Kristian Gaastra, Eddy Visser en Ayanle Reitsma meinimme as gastspilers.

De earste helte begjinne we mei de 4-2-3-1 opstelling en it die bliken dat we in man oer hienen yn de ferdigening. St Anna spile nochal foarsichtich tsjin ús mei twa spitsen. Wiebe hie derom romte foar in frije rol. Nei de wedstriid krigen we in komplimint fan de lieder fan St Anna. “Jimme wienen wer ‘stug’ yn de earste helte”. We komme der wat te min út en om’t St Anna ‘deabenauwd’ wie foar in tsjingoal, koenen we Wytse Hein net makkelik berikke mei de fiere úttrapen fan Thor, die de earste helte ús in pear kear knap rêde. It is 1-0 by rêst en ek noch in goal mei in gelokje fan St Anna.

Yn de rêst wurde Christiaan (út foarsoarch) en Jarco (lichte blessuer) wiksele foar Kristian en Ayanle. Doede wie ek net hielendal fit, mar hat de wedstriid wol útfuotballe. De omsettingen yn de opstelling komme de wedstriid fan ús kant net te goede. We steane net sa goed as yn de earste helte en we krije al snel de 2-0 om de earen.

Eddy komt der dan yn foar Menno en we sette it team noch wat om. Alle jonges dogge ferskoarrend har best, mar we kinne it de spilers fan St Anna net muoilik genôch meitsje. Somriden komme hja te maklik foar ús goal.

Mar ek wy kinne der in pear kear knap útkomme. En Wytse Hein kriget derby in knappe kâns. Mar mei de goal yn sicht slagget it krekt net. Uteinlik krije we noch 5 goals om de earen wer fan ien út bûtenspulposysje, mar de skiedsrjochter oardielde oars dan Anne flagge.

Tank oan de spilers fan C1, Kristian, Eddy en Ayanle. Moai dat jimme mei woenen. Ek tank oan de riders en spesjaal Anne Hallema. Earst mei D2 fuort en dernei mei de B1.

Takom wike krije we GAVC op besite. We bliuwe it besykjen. De kop derfoar en wille meitsje! Al is dat wolris muoilik om de moed der yn te hâlden. Mei 16 fitte spilers kinne hja mear dwaan fansels. It sit gewoan net mei. We dogge ús bêst om it de jonges nei de sin te meitsjen en der dogge se sels ek in soad oan. Jonges, kom gewoan op trainen, gean der noch 7 wedstriden foar en dan slúte we it moai ôf.

23-02-2008 SDS B1-LSC 1890 B2 0-6(0-2)

Twa sneonen gjin fuotbal en dan op de earste sneon fan de fakânsje in wedstriid. De KNVB slacht der núver yn om mei it wedstriidskema. 

We ha 16 spilers, mar Wytse L. en Broer Jacob wienen der net by troch in blessuer. Dat we moasten mei 11 spiler begjinne. Ho, wacht ris efkes. 16 spilers, 2 binne der net, dan hear der dochs 14 te wêzen? JA, der hienen fjirtjin wêze kinnen, mar der wienen ‘mar’ 11.

Elger, Ronald en Wytse vd S wienen der net, ha net skille en oant no ta (19:03 oere) ha ik noch neat fan harren heart. 

Dat wei foaral spitich, nee dat is net it goede wurde, it wie ‘fet kloaten!’ foar de rest fan it team.

Lokkich hienen we, Jan Los en ik., Gerrit Lanting wie siik, te krijen mei in oant yn de teannen motivearre ploech! In grut komplimint oan dizze 11 spilers die de hiele twadde helte ek noch mei 10 man fuotbalje moasten. Christiaan wie al net fit en hy fûn it sels beswierlik dat hy der troch de ‘âlde blessuer’ wer opjaan moast. We spylje dit kear yn in 1-4-5-1 systeem.


Menno

Christiaan
Leandro
Jarco



Andries
Doede




Albert 
Wiebe
Arjan


Gerrit Jan


Thor

We dogge it knap de earste helte en komme der fuotbaljend wol goed út. Elts makket syn plakje goed skjin en elts is ek posityf nei inoar ta. LSC 1890 is better, mar wit it net mar 2 kear te finen, ek al om’t Thor wer prima keept en meifuotballet yn de romte efter de ferdigening.

De twadde helte mei 10 man wurd dreger. Andries spilet no lofts op de bûten. By in korner foar LSC sil hy ek mei werom. Mar dan dogge we in taktyske set en litte Andries foaryn stean. Ik rop nei Thor:”Sjoch efkes wer Andries stiet!”. Thor stekt de tomme omheech.

Sa krije we mei Andries 3-4 kânsen út de útrapen fan Thor. Mar Andries moat derfoar wol de helte fan LSC oerstekke mei de bal en dan noch skoare. Spitich dat dit net slagge. Oanfierder Doede hie yn de holle wol 10 mooglikheden om de keeper te passearren doe hy der allinnich foar stie, mar dat slagge dus net.

Oan de 11 jonges grutte wurdearring foar jimme ynset en ynstelling! Ek tank oan Wytse L en Jacob v W  en de âlders en oaren die der wienen as supporters. In wedstriid mei ferlies mar foar ynset in gouden rântsje.

02-02-2008 JVC Nijlân B1-SDS B1 4-0 (7-1)

As ienichste ploech fan SDS wie B1 hjoed in it spier foar de kompetysje. Letter dan ôfsprutsen tiid riden we nei Ljouwert foar de wedstriid tsjin JVC Nijlân. Thús 1-2 ferlern, mar der hie JVC nochal wat kânsen lizze litten. Fan ‘e wike wol aardich traint. De opkomst wie prima (2 kear 13 fan de 16). Dat we moasten it mar wer besykje.

Foar de wedstriid docht bliken dat foar guon spilers de nije shirt te lyts binne. Famkes litte faaks graach de nâle sjen ûnder it faaks te koarte truitsje wei. Mar by jonges stiet dat net en boppedat wie it der gjin waar foar. We hienen in sniestoarm en dat wie seinen we tsjin de jonges. Werom seinen se. No, de ‘stêdsjes’ kinne net oer sok waar en wy wol, want wy binne bikkels fan it doarp. Derom wie it wol ‘spitich’ dat de sinne der by kaam doe we oan de ôftraap stienen.

We begjinne mei Broer, Ronald, Elger en Wytse (vd Schaar) as wiksels. Nei 10 minúten moat Wytse (Lanting) wer belies jaan om de rêch. Tige spitich fansels. Elger falt foar him yn en docht dat better as ferline wike. We krije flak dernei de earste goal tsjin út in penalty. Thor, die hjoed wer goed keepte, rekke de tsjinstanner wylst beide foar de bal gienen. ‘Neitraapjen’ oardielde de skiedsrjochter die wol wat minder foardiel fluitsje kinnen hie, 1-0. We pakke it wer op en besykje ús eigen spul te meitsjen. It middenfjild, wer foaral Leandro hjoed goed spile, stie goed en besocht der foarhoede te finen. Der leit oer de hiele wedstriid noch in probleemke. We hâlde de bal te min fêst foaryn.

JVC spilet wat makkeliker en hja witte inoar goed te finen mei koarte kombinaaasjes. De bal falt faak efter de ferdigening, mar we steane better opstelt as ferline wike, doe de romte te grut wie tusken de lêste line en Thor. Hja skoare noch 3 kear, 4-0. Yn de rêst komt Broer foar Jarco.

We stelle ús foar de twadde helte 3 doelen: 1. de nul hâlde, 2. gelyk meitsje, 3. winne. Nei 5 minúten kriget Christiaan wer in tik en Wytse (vd Schaar) komt der yn. We krije de 5e goal tsjin (eigen goal) en doel 2 wurd oppakt. Derfoar krije we sels kânsen (Menno, Broer, Andries, Wytse), mar allinnich Andries skoart knap op in stekpass fan Doede. Op in djippe bal ferdigenet Wiebe, mar hy gliidt fuort en it is 6-0. Dan besiket Albert syn man mei in sliding te stoppen. Dat bart núver fynt de skeids en wer in penalty, einstân 7-1.

Al mei al ha we hjoed wol goed fuotballe, mar it sit ús net altyd mei. Guon jonges ha tasein der wer folslein foar te gean en we hoopje dermei dat we allegear wat foarút gean. Wille yn it fuotbal stiet no foarop! En wille meitsje we wol!

26-01-2008 SDS B1-Zeerobben B1 1-12 (1-2)

Nei in wiete wike krige Piet oan it ein fan de wike syn lyk en koenen we dochs fuotbalje. Mar ja, we ha net traine kinnen en dat wie tige spitich, ek al om’t we efkes yn petear mei de jonges wûnen om foarút te sjen nei it foarjiersdiel fan it seizoen. Wat ferwachtsje we fan inoar en hoe pakke we it op.

It wykein foar ôfrûne wike hienen we keurich de bije briefkes mei de skema’s oer wedstriden, dagen en tiden fan oanfang en yn de boks wêze persoanlik by de jonges yn de brievebus dien.

Spitich is dat guon jonges dan net de muoite nimme om efkes te skilje dat hja net fuotbalje kinne om hokker reden dan ek. Sa kaam it dat we mei 11 man oan de wedstriid begûnen. Dat is genôch fansels, mar noch gjin wiksels. Elger út bêd belle en dy kaam yn de rin fan de earste helte oan. Wiebe Jan wie siik seinen oare jonges en fan Wytse en Ronald ha we neat heart.

Gerrit Jan Veenendaal en Wytse Lanting begûnen oan de wedstriid, mar Gerrit Jan wie krekt hersteld fan in blessuer (ljisk) en Wytse hie al lêst fan de rêch. Yn de rêst kaam Elger der yn foar Wytse en nei 10 minúten yn de twadde helte moast Gerrit Jan der út, want de ljisk begûn wat te ‘seuren’. Sa moasten we mei 10 man fierder. We binne de wedstriid ek eindige mei 10 man, mar wol mei 10 teloarstelde spilers. We ferlearen mei 1-12 (1-2). De twadde helte wie net goed en sjoen de man mear koe Zeerobben de wedstriid makkelik winne en ús ’fuorttikje’. Dat hja de spilers fan SDS de gek oanstekke is net sa sportyf. Mear sizze we der net oer.

Goed, no ha jimme al hiel wat minder leuke dingen lêze kinnen. Mar krekt as foar en nei alle wedstriden fan de B1 pakke we de saken no wer posityf op! 

Efkes in lyts petearke yn de boks. We wolle yn it foarjier safolle mooglik mei wille fuotbalje en as we in pear saken yn it fjild wat better regelje en útfier dan krije de tsjinstanners it noch dreech mei ús.

Dernei wurde de hagelnije shirts út de tas helle. De shirts wurde stipe troch

R J Rienstra Handelsstal & Hengstenhouderij
De jonge binne der tige wiis mei en se stienen dan ek as 11 jonge hynsten yn it fjild.

Yn de earste helte steane we goed en we jouwe flink partij oan Zeerobben.


Leandro
Menno

Andries
Doede
Jarco
Broer


Albert 
Gerrit Jan
Arjan


Wytse L


Thor

Wytse jout goed lieding oan de efterhoede wylst hy derby knappe stipe kriget fan Thor die goed keepte. Arjan en Albert wienen hjoed de betroubere backs! Wylst Andries en Broer de opkommende mannen oan de sydkanten opfange, der steane Doede en Jarco yn de mandekking foar Gerrit Jan. Zeerobben skowt in man troch en we wurde wat werom drukt. Mar in soad kânsen binne der net foar Zeerobben. Sa no en dan komme we der goed út en witte Menno en Leandro te berikken die de bal besykje ‘fêst’ te hâlden.

Andries makket in de 10e minút wer ien fan de ûntelbere ‘rushes’ oer de lofterside en wit Doede te berikken yn strafskopgebiet. Hy wurd der rekke en giet ‘ûnderút’. It wie in terjochte penalty seit skiedsrjochter Bruinsma letter die goed floot.

Andries nimt de strafskop en sjit dizze moai en leech yn de rjochterhoeke. We steane foar!

Mar noch gjin minút letter stiet it alwer 1-1.

Flak foar rêst wurd it 1-2. Ja, de rêst ha jimme lêze kinnen, we ferlieze mei 1-12.

Mar moandei begjinne we wer mei de training. Dat is ek al soks. Jelle de Boer, Douwe Durk Reitsma en Klaas Pompstra steane der no foar. Nei alle ynspanningen fan TC en jongereinkommisje is it net slagge om in nije trainer te finen. Dat is net allinnich spitich, mar ek swier frustrearjend! 

Wer binne we mei dwaande? Elts jier sjogge we de oantallen spilers fan de C-junioaren oante mei de A-junioaren werom rinnen. SDS besiket wol te ynvestearren mei trainers. Sa stiet Durk de Jong 2 jûnen foar C1 (oplieding folge en wit wat der docht), Marco Hoekstra 2 jûnen foar de A1 (oplieding folge en wit wat der docht).

Foar de B1 stienen oan it begjin fan it seizoen 4 trainers (Gert Jan mei oplieding? En wit wat de docht). Jelle, Douwe en Klaas sûnder oplieding as beperkt, en witte wol aardich wat se dogge.

As we de jongerein hâlde wolle dan moatte dizze jonges ek sjen dat we wat foar harren dogge. SDS B1 set wol troch om’t we mei syn allen (lieders, spilers, trainers ensfh) wol posityf bliuwe. Mar der heart in trainer mei oplieding te stean, die sneons ek de lieding hat. Wat aansens komme de jonges, at se al troch gean, yn de senioaren wer miskien wol ferwachte wurd dat alle spilers in knappe jeugdoplieding folge ha.

Mar op dizze wize binne die ferwachtings dan miskien wol te heech... It is net allinnich in probleem fan B1 (miskien ek oare jeugdteams) en wa derom hinne dwaande binne, mar fan hiel SDS!

24-12-2007 KNVB toernoai SDS B1

Hjoed moasten we yn sporthal De Greidhoeke fuotbalje op it KNVB Krysttoernoei foar B-junioaren. We hienen 20% kâns om troch te gean nei de folgende rûnte. Mar doe we yn de sporthal kamen wienen ús kânsen stegen nei 33%!

Hoe dat koe?

No, der wienen feriening sa ‘aardich’ om op it lêste momint ôf te sizzen foar dit toernoai. LSC 1890 koe ‘mar’ 5 teams op de flier bringe en team 6 wie der net. ONS/TOP’63 B3 wie der ek net. De fusy hat net holpen om mear teams te krijen. Miskien sis ik it wat raar allegear, mar it liket nearne nei dat se sa let ôfsizze!

SDS hie dan wol graach mei in 2e team mei dwaan wollen en ik tink fan Easterlittens ek wol.

Mar goed, it is net oars. We koenen wol 25 minúten spylje ynstee fan 16 minúten.

De earste wedstriid tsjin LSC 1890 B2 (!!??) gie ferlern mei mar leafst 8-2. We hienen noch net troch wat der barre moast yn it fjild en waarden oan alle kanten foarby tikke. Wytse Lanting makke  de beide goals. Nei 5 minúten rêst moasten we tsjin Easterlittens. Dat binne altyd moaie en sportive wedstriden. We komme efter mei 0-2. Jarco makket 1-2. Dan wurd dit 1-3, 2-4, 3-4, 4-4, 5-4 en 6-4 as einstân. De oare goals waarden makke troch Jarco, Wytse (2), Doede en Andries. We eindigje as twadde yn de poule en hoege net nei de finales. Broer Jacob en Ronald bedankt dat jimme der wienen as reserves.

Seleksje wie: Thor, Elger, Wiebe, Wytse, Doede, Jarco, Leandro, Andries.

LSC 1890 B1
2
6
13-5

SDS B1
2
3
8-12

Easterlittens B1
2
0
7-11

12 jannewaris 2008

Sealtoernoai A- en B-junioaren!
Dus net op 29-12-2007

22-12-2007 SDS-sealtoeernoai C1C2B1

Fan 9.00-12.00 oere wienen de spilers fan C1, C2 en B1 yn de sporthal foar in toernoai. Net alle spilers wienen oanwêzich, fan sawol C1, C2 as B1. Gefolch wie dat der net 6 mar 5 ploegen makke wurde koenen. Al mei al ha de jonges moai oan it baljen west en der giet it om. 

01-12-2007 Dronrijp B1 - SDS B1 10-0 (4-0)

De bitterballen fan ferline wike leinen skynber noch swier op de maach. Want hjoed gie it (wer ris) goed mis. We ha 10-0 ferlern, einliks alle goals troch dekkingsfouten. We moatte dus wer efkes in stapke werom en by de basis begjinne sa as yn it begjin fan it seizoen. Earst ferdigenjend wer de saken goed delsette en fan der út wer besykje nei foaren te kommen.

Riders Annette Kooistra en Bert Veenendaal wienen hjoed mei. Bert stie yn it skema, mar Gert Jan is blessearre en spilet noch net wer. Derom moai dat se beide mei wienen. Gerrit wie der hjoed net en Anne Hallema wie wer beskikber as ferfangende lieder en grinsrjochter. Tige tank!

De wedstriid. Foar de wedstriid seit de iene Wytze dat hy net spylje kin troch blierren op de hakke. Komt troch de nije fuotbalskuon. LEandro wie syn skuon ferjitten en koe dus moai die fan Wytze brûke. Oare Wytse wei net sa fit en ha de hiele wedstriid op de bank sitten. De earste helte neist Broer Jacob en de twadde helte neis Jarco.

Yn de earste helte komme we mei 4-0 efter. Dronrijp spilet wol better, mar sa goed binne so no ek net. Want hja misse nochal wat kânsen. Moai foar Dronrijp dat SDS dan in bytsje helpt. Ja, jonges, dat is miskien net leuk sein fan my, mar by alle 4 goals stienen de Rypsters sa frij as in fûgel. Der wie sels in momint dat ien mei de holle skoarde. Die stie sa frij, hy koe earst wol nei de kantine om wat te drinken en dan hie der noch tiid om te skoaren, wat er ek die. No ja, dat is gekheid fansels.

Mar we stienen net goed yn de mandekking as somtiden hielendal net. De earste helte komme der mar in pear kear út en in pear lytse kânsen.

De twadde helte foar de wyn, letterlik! Want figuerlik gie it ús net foar de wyn. Fan de 6-8 kânsen giet der (ûngelokkich) net ien yn. Mar ek Dronrijp mist noch wol 8 goede kânsen. De ferdigening rint har sels hast foarby en wurket hurd. We komme der faker út mar it slagget allegear net. Dat is ek faaks in kwestje fan selsfertrouwen en NET skerp traine. Dat sjogge we werom yn it spul mei sloppe baltsjes, frijrinne sûnder bal senfh.

Mar it minste wie noch dat we nei inoar ta net sa aardich wienen. Der kaam wat in negatyf gefoel yn de ploech en dat wylst we inoar no krekt nedich ha yn dizze drege kompetysje. Der ha we yn de rêst goed oer praten. Mar by guon sit der wat frustraasje en somtiden begryplik. Want om der hieltyd wer foar te gean en meastal te ferliezen, dat is ek net leuk.

Mar we binne dochs mei de rêst yn it liif wer nei hûs gean en seagen der it earste knap winnen fan Zeerobben. Takom wike noch ien wedstriid foar de winterstop. Dan it fuotbal mar in bytsje út de holle en wat oars dwaan. Nei de winterstop wer mei frisse moed ne we hoopje better trainen en bettere wedstriden besykje om puntsjes te heljen!

24-11-2007 Makkum B1 - SDS B1 2-4 (1-2)

Einlik oan de bitterballen en in bierke as AA. Hjoed ha we yn Makkum de earste oerwinning en earste punten fan it seizoen helle. Fuort mar trije!

We ha wol in oantal wedstriden hân dat we hast in puntsje pakke koenen. Wykels Hallum (2-4), JVC Nylan (1-2), Lw Zwaluwen (2-1) wienen der lokkich. Hjoed moasten nei Makkum ta. De wedstriid gie foar 2 wike net troch en moast no ynhelle wurde. We gienen mei 13 man op paad. Neist Gerrit Jan is no ek Christiaan (wer) blessearre. Hartstikke spitich foar Christiaan (3e kear) fansels en ek foar ús. Broer Jacob hie in famyljewykein.

Foar de wedstriid noch efkes goed de koppen by inoar. We wienen der klear foar, tochten ek de lieders. Anne Hallema wie mei te riden, lykas Jan Erik Valkema en Anne hat flagge sa’t Gerrit in frije dei hie en mei coache koe. Klaas soe him stil hâlde de 1e helte. Mar dat slagge net. De mûle foel him wol iepen fan it somtiden strieminne spul fan ús sels en fan Makkum.

Dochs slagje we der yn om twa kear te skoaren foar rêst. Wytse L. sjit de bal fan tichtby út in ‘scrimmage’ heech yn it dak fan de goal. It doelpunt wurd fiert mei de hiele ploech. Makkum kriget ek kânsen, want we dogge soms mar wat en litte Makkum yn it spul komme. Lokkich keept Thor goed en foaral fuotbalt hy prima mei en pakt in soad ballen die efter de ferdigening falle.

Op in stekpass fan Andries komt Doede foar de goal en sjit knap yn. Hast yn deselde minút krije we dan dochs de tsjingoal. It is allegear net sa best en we sjogge út nei de rêst. Efkes de saak wer op skerp sette. No wie Klaas ek let justrejûn (resepsje winner Ald-Meiers), mar guon spilers hienen ek efkes te lang yn it waar sjoen.

Twadde helte pakke we it goed op. Menno en Arjan nimme it oer fan Wytse vd S en Leandro. It spul is krekt wat better, mar it bliuwt rommelich fan beide kanten. Makkum krige in soad kânsen en is tichtby de lykmakker. Dan komt mei noch 10 minúten te spyljen de befrijende goal fan Andries. Hy wurd djip stjoert troch Wytse en sjit de bal knap yn de fierste hoeke. Ma we fiere it noch as Makkum wer skoart, 2-3. Yn de lêste sekonden wurd de bal oer de ferdigening spile en Andries pikt de bal op, spilet de keeper út en skoart syn 7e goal (fan de 14 die we makke ha).

Jonges, fan herte lokwinske! No de harsens de foar hâlde en mear wedstriiden pakke! Sneon Dronryp út en dernei Zeerobben thús.

17-11-2007 SDS B1– JV Bolsward B1 2-7 (1-5)

Hjoed ha we ferlern mei 2-7. 10 wedstriden spile, 10 goals foar en 66 tsjin. Dat klinkt net goed fansels en hjoed geane we fan it fjild ôf mar we jouwe de jonges wol kompliminten foar it spul en de ynset. Der ha se net safolle oan fansels, want eltse kear ferlieze en wol de moed der ynhâlde, dat is in soad frege fan de jongerein hjoed de dei. Dat B1 it oer it algemien wol opbringe kin is seker in komplimint wurdich!

As we nei de trainingen en measte wedstriden sjogge dan ‘mist’ der wat. De skerpte die de trainers graach sjogge, die is der net altyd, te min yn elts gefal. En dan brekt op yn de wedstriid. Foar de wedstriid ha we de jonges dan ek de kar foarlein:

- Eltse moandei en woansdei efkes gewoan traine en op sneon it fjild yn en lekker fuotbalje. As we ferlieze as net makket net mear út. Dat soe kinne, mar der is net folle oan;

- As de kop der foar hâlde, skerper traine en skerper yn de wedstriid, taken goed útfiere, coachen en foaral posityf yn it fjild en wille meitsje!

De skerpte wie der hjoed wol aardich, mar somtiden ek hielendal net. We keare Boalsert aardich op, mar de earste goal wurd makke troch in spiler die sawat fan eigen helte trochrint nei ús goal en de bal der yn sjit. Letter goaie we yn, mar bewege net wer en Boalsert pikt de bal op en skoart, we piele oan de bûtenkant efteryn, Boalsert pikt op en sjit de bal der yn. 1-5 by rêst. De goal waard makke troch Andries út in penalty, nei’t hy yn it strafskopgebiet omfier rûn waard.

It earst wat sein waard wie dat de goals blunders wienen fan de keeper, sei Elger en guon wienen it der mei iens. Fansels, Thor wit ek wol dat hy mear fan de goal fuotbalje moat en mear coache kin. Mar it ûntstean fan de kânsen foar Boalsert kaam ek troch fouten op it middenfjild en ferdigening. Dat Doede net skoart kin men ek in blunder neame, seinen we doe. Der wie in goede diskusje en yn de twadde helte liet Thor, fansels prikkele, sjen dat hy hyl goed keepe kin! Hy stoppe in penalty, rêde seker 5-6 kear en behoede ús foar mear tsjingoals. Derom wie it moai om te sjen hoe de jonges dy yn de klaaikeamer de krityk der útgoaiden no op Thor ôfstapten en mei hum fusken. Andries skoarde de 2e goal nei’t de rest fan de foarhoede romte makke hie.

Sa Gerrit ek sei. Hjoed ha se as ien team fuotballe. Inoar efkes op skerp setten en foar inoar knokt. Dat we dit takom wike ek dwaan meie yn en tsjin Makkum!

3-11-2007 SDS B1–WykelsHallum B1 2-4 (1-2)

Wykels Hallum kaam op besite en hie allinnich noch mar wûn fan Makkum. Ferline wike wie de basis lein mei goed spul. Moandei en woansdei op’e training giet it wol goed. Woansdei nochris sein tsjin de mannen dat hja harren goed tariede op de wedstriid fan sneon. Doe ik by SDS 5 stie te sjen fannemiddei frege ien my hoe it gien wie mei  B1. Doe ik allegear útlis jaan woe, nei’t ik de útslach sein woe. Doe sei de oare: “Wy ha 2 makke en sy 4, derom ha we ferlern”.

De earste helte litte we net sjen werom as wy winne moasten hjoed. It wie te lei allegear en we krije binnen in pear minúten al in goal tsjin. Efkes letter falt ek de 0-2. We dogge yn de 25e minút wat werom as Andries knap ynsjit. We fuotbalje al wat better mar Wykels Hallum wit efkes better wer it hjoed om giet dan wy. Teminsken, we litte it net sjen.

Yn de rêst wurde de mannen nochris der op wezen dat hja der yn de 2e helte wol stean moatte! Net eltsenien lit sjen wat der kin. Ek al om’t it by guon gewoan net ‘rint’. De twadde helte is wol better en we krije ek kânsen. Mar as Wykels Hallum der wer ris útkomt skoare hja ek wer,1-3. We hienen ek ôfpraten dat we de bal ôfjaan soenen foar de goal as in oaren der better foar stie. Dat lieten we ek nei. Wykels die it wol en makken 1-4. Doe ha we de lêste wiksels (fan de 5) der yn brocht. Tank foar jimme geduld (Arjan, Menno, Ronald).

Troch help fan de skiedsrjochter makken we noch wol 2-4. Doede wie efter de doelline rûn en doe de bal nei de sydkant spile waard troch Wykels Hallum, kaam Doede de bal op, en sjit dizze mei lofts yn de fierste hoeke. Allegear (terjochte) protesten fan Wykels, mar we krije de goal.

Goed, dan it lêste oer hjoed. Wer lei it oan?

· te let op bêd foar in grut oantal (tarieding!);

· 1e helte gjin útstrieling (ynset, winne wolle!);

· It woe by guon gewoan net (kin gebeure...);

· We skoare net (inoar brûke en doarre!)

· We sitte yn it “f.....hoekje”...

Mar, we sette nei de wedstriid de knop om. Nei de teloarstelling de holle wer omheech! Wat sille beleve! Sneon wachtet Makkum yn Makkum. We geane der WER foar. Nea opjaan!

Dan it echte ferlies hjoed. Gerrit Jan Veenendaal rekke hjoed blessearre. Yn in spurt griep hy nei de ljisk. Hy koe net fierder. We ha him en de âlders oanrieden om dochs efkes nei de hûsdokter ta te gean. Dat wie mar goed ek. Gerrit hat in spierke by de oanhechting yn de ljisk. Dat betsjut in 7-9 wike net sporte. We winskje him sterkte en betterskip!

27-10-2007 Lw Zwaluwen B1-SDS B1 2-1 (2-1)

Ynstee fan 12.30 moasten we no om 10.15 fuotbalje yn Ljouwert. Jarco wie juster jierdei en hy besite han fan jonges fan it team. It mocht, mar op tiid nei hûs. It wie ek hast sa dat we wer in feestje hâlde koenen yn Ljouwert. Mar we kamen ferskate teannen tekoart foar de 2-2.

We misten hjoed Wytze Lanting mei in blessuer oan de rêch. Hy is der takom wike wer by op de trainingen en yn de wedstriid ek hoopje we. Foar de wedstriid sitte we yn de boks klear foar it praatsje. Dat wie faaks itselde as oars. Allinnich hjoed moasten we de basis lizze foar de kommende wedstriden tsjin Wykels Hallum en Makkum. Ommers, hja ha ek noch gjin punt. Dat hjoed in goeie wedstriid delsette, moandei en woansdei goed en fanatyk traine, dan moat it slagje!

Earst de wedstriid fan hjoed. De Sweltsjes B1 hienen al ris wat wûn, mar ek wol ferlern, dat der wienen wol mooglikheden. We ha ommers neat te ferliezen. Menno, Wytse, Arjan en Gerrit Jan begjinne op de wiksel.


Christiaan

Leandro/Menno


Broer Jacob/Arjan



Andries

Jarco/Wytse


Doede


Albert 
Ronald/Gerrit Jan
Wiebe


Elger


Thor

We komme foar troch de 1e goal te meitsjen. Der wurd goed rûnspile op it middenfjild en de bal komt by Jarco die nei binnen kommen is. Hy sjoch Christiaan de beweging nei foaren meitsjen en spilet him moai oan. Nei goed trochsetten sjit Christiaan de bal yn de koarte hoeke lâns de keeper. It team fiert de goal. Yn lytse 10 minüten letter falt de 1-1. De bal hat nochal wat effekt en Thor kin it net keare. Derfoar makken we (wer) de fout troch it balbesit net te koesterjen, mar de bal samar wer fuort te sjitten.

De Sweltsjes binne in soad op ús helte en krije hieltyd mear kânsen. Lokkich witte we it eltse kear tsjin te hâlden. Mar dochs wurd der wer efkes pielt yn it eigen strafskopgebiet en der falt de 1-2. Sa geane we de rêst yn. Efkes wer dúdlik meitsje wat der mis giet en goed giet. Gerrit Jan komt der yn foar Broer. Wytse wie al wiksele foar Ronald (blessuer oan de knibbel). De 2e helte is better. We komme der faker út en ferdigening/middenfjild steane goed en Thor hâld syn goal skjin. By 4 útfallen krije we 4 kânsen op de 2-2. Christiaan is krekt letter dan de keeper, Arjan mist de foarset fan Andries, Leandro syn skot wurd blokkearre en Andries komt frij foar de keeper mar lobt de bal krekt net heech genôch. In goede wedstriid. Dat jout fertrouwen!!

13-10-2007 SDS B1 – Frisia B2 0-11 (0-7)

Hjoed moasten we der mar wer foar! Om 9.20 steane we op de Skoalleseize wer de warbere frijwilligers al wer betiid dwaande wienen. Hja wienen sa betiid begûn sa’t de fuotballers oer de stiennen yn de boks komme koenen.

Geweldich wat in wurk der fersetten wurd op de Skoalleseize. Der kin gjin aksje tsjin op!

Dan it fuotbaljen. Ik makke my te ûnrjochte lilk om’t Elger en Ronald der noch net wienen. Doe kaam Gerrit oanriden om 9.30, mar hy wie allinnich. Wytse wie wer troch de rêch gien. Dat Elger en Ronald der net wienen hie te krijen mei in famyljewykein. De jonges seinen dat hja dat ferline wike wol melden hienen, mar dat wie ik ferjitten. Dat de opstelling moast efkes oars.


Leandro

Arjan



Broer Jacob



Christiaan

Wytse vd S/Menno



Jarco


Albert 
Andries/Gerrit Jan
Wiebe


Doede


Thor

Guon jonges hienen hjoed in hiele oare rol dan hja went wienen. Mar alle spilers pakten dat goed op. Yn de boks earst efkes oer ferline wike praten, dat is sa net wer kin. OP it briefke hie ik de opstelling skreaun en twa tekeningen.


Witte we wat we wolle, geane we it fjild yn en sjogge we wol, kin it ús wat skele allegear?

As geane we der foar, wurkje we hurd, leverje we striid en komme we fan it fjild mei it gefoel dat we alles der oan dien ha. It lêste ha de jonges sjen litten! Fansels, wer ferlern, wer mei dikke sifer en wer wie de tsjinstanner better. Mar de ynset wie prima en ek wie der winst foar de spilers die no ris op in oar plak spilen en der ek goed út de farve kamen.

Der is hurd wurke en der waard goed mei inoar omgien. Der wienen sels kânsen. De moaite kâns wie foar Leandro. Hy kriget de bal fan Menno weromlein en kin sa op de goal sjitte. It skot wie prima, mar gie krekt neist.

Takom wike wol trainen en sneon 20 oktober lekker frij. No, frij....It gebou wurd iepene!

Alle SDS-ers op de foto om 12.15 oere!!

Dus komme SDS B1-juioaren!
06-10-2007 GAVC B1 - SDS B1 10-0 (5-0)

De dei begûn aardich hjoed. Efkes útslipt en doe oan de kofje en dwaande mei de opstelling foar de wedstriid tsjin GAVC B1. Gerrit en Wytse Lanting wienen der net by. Twa opstellings makke en yn de boks soe ik de mannen de kar foarlizze. Mar safier wie it noch lang net.

11.30 soenen we fuort. 11.20 steane we by it fjild. De tillefoan giet. Van der Schaar fan Wommels skillet dat de auto mei gjin mooglikheid oan de gong te krijen is. Wytse sit al op de brommer en komt der oan seit heit. Dan mar efkes skilje nei oarde âlders. Miskien Jacob Kooistra, kin miskien ride en flagje! Mar Jacob is lykas in soad oaren hjoed drok oan it wurk yn de kantine en Annette moat dochs de auto brûke om te riden mei de A’s. De Reitsma’s binne op it fjild, mar wienen, fansels mei it moaie waar, op de fyts. Uteinlik myn leave frou mar skille, as hja ús bringe koe. Dat hat se kreas dien mei de 3 lichtste mantsjes yn de auto. Tige tank Jel.

Ype gie wer nei hûs, want hy moast sels balje. Der stie ik allinnich mei Bert en de jonges. Letter kaam Elly om ús op te heljen.

Mar noch gjin flagger. Underweis hat Arjan nei Brechtje (thús) skille en sein dat hja heit efkes op syn 06 skilje moast as hy flagje woe yn Grou. Hja wienen yn Ljouwert mei  D2 en op tiid klear. Net dus, want it begûn 3 kertier letter. Mar de twadde helte wie Anne presint. Tige tank!

No sille jimme tinke, hy hat de helte fan dizze kolom fol skreaun mei allegear saken om it fuotbal hinne. Dat kloppet. Oer de wedstriid sels kin ik einliks wol koart wêze. Dat wie somtiden net bêst (sêfter kin ik it net sizze).

De earste 15 minúten binne noch aardich. We dogge itselde as ferline wike, want dat gie tige goed en eltsenien hiet it troch. Mar hja, dit kear stienen we letterlik goed yn de posysje, want we rounen net mei de mannen fan GAVC mei. Yn elts gefal net goed genôch, want hja koenen ús middenfjild hieltyd oerstekke. No moat ik sizze dat harren nûmer 10 in hiele bêste wedstriid spile. Der hienen we it ek muoilik mei.

Mar dat docht neat ôf oan it feit dat de ynstelling fan guon spilers net goed genôch wie om de wedstriid ta in goed ein te bringen. We neame dan ek gjin nammen. Persoanlike fouten genôch, mar foaral it wizen nei inoar, wat we ek yn Snits dienen slûpte der wer yn.

Sa Pyt seit: Hawar, we moatte moarn mar wer ris yn it waar sjen. No jonges, doch dat it wykein mar efkes. Dan seit Klaas: Hawar, we moatte it oare wike mar wer besykje!

Robert, bist do der dan ek wer?
29-9-07 SDS B1-St Annaparochie B1 1-5 (1-1)

Dizze sneon begûn einliks moandei al. By it trainen fan B1 kamen Klaas de Haan en Robert Hoekstra fan de TC op my ôf. Hja ha yn de TC praten oer B1 en biede harren help oan foar de kommende sneon. Robert sil tegearre mei spilers en lieders de tarieding dwaan op de wedstriid fan sneon tsjin koprinner St Anna.

Freed 20.00 oere sitte Robert en Gerrit bij Klaas thús en hja gean yn petear oer de B1. Earst wurd der sjoen nei de opstelling en wat der goed/net goed giet. Robert hat ferskate tips en we sjogge nei de mooglikheden. We wurde sa no en dan stjurre troch Roan (de hûn) en Gerrit wurd sels bûshifke, want de hûn hellet de beurs út syn efterbûse. Robert sil foar sneon wat saken op twa  grutte fellen sette en dan moatte we sjen as we it allegear better krije kinne.

Gie it dan net goed? No, we gienen wol foarút, mar help fan minsken die noch mear doel ha oer it fuotbalspultsje is fansels fan herte wolkom.

Robert begint earst oer it op tiid kommen foar de wedstriid en yn de boks. It falt him op dat de ien om 9.20 komt, in oaren 9.35 en wer in oaren noch letter. We misse allinnich Leandro noch. It docht bliken dat hy net fit is. As hy der is sjogge we dat hy hielendal net fit is en we fine it ferstannich dat hy net spilet. Yn de rêst wurd hy ophelle.

De jonges wurd earst fertelt werom Robert der by is en ha dan alle oandacht foar it ferhaal. Yn de moaie nije trainingspakken sitte hja klear. De folgende opstelling komt der út:


Broer J/Gerrit J. 
Ronald



Jarco


Andries

Menno/Arjan



Doede





Wytse




Albert 

Wiebe


Elger


Thor

Broer en Ronald foaryn om de bal fêst te hâlden. Jarco fangt de opkommende man op en Andries, Menno en Doede geane yn de mandekking. Lykas Albert en Wiebe die beide spitsen dekke. Dermei krijt Wytse in frije rol en Elger kin rêchdekking jaan oan de backs en middenfjild.

We geane efter de sporthal foar de warming up. Die is koarter as oars, want we ha it praatsje wat te lang hâlden. We geane nei de boks, de hannen komme op inoar en dan geane we it fjild op!

Nei 5-10 minúten docht bliken dat Ronald it net fine kin op de posysje foaryn en we wikselje Menno en Ronald fan plak. Dat giet folle better.

We kinne, mei yn bytsje bystjoeren yn it begjin, sjen dat de mannen it prima oppakke. Se steane goed yn posysje en we litte St Anna net by de goal komme. Robert hie fan te foaren sein dat St Anna de bal wol ha mei. Lit se mar rûnspylje en as hja flak foar ús helte komme dan falle we oan. As we de bal dan ha, dan moatte we der snel útkomme, sis mar ‘counterje’.

St Anna sil der fuort boppe op mar hja rinne tsjin in ‘muorre’ oan. Nei de wedstriid sei de lieder fan St Anna dat it by ús stie as in hûs en dat wie ek sa. Alle spilers fiere de taken goed út en hja binne foaral posityf nei inoar ta.

We ferdigenje in soad en St Anna is in soad op ús helte. Mar echte kânsen krije hja net. Elger spilet in eintsje efter de ferdigening en fangt de ballen op die der oerhinne komme. Nei in skofke komme we mear yn balbesit. St Anna sjocht dat hja der net samar troch rinne kinne en besykje it oars. 

Dochs kinne we net foarkomme dat de 1e goal foar St Anna is. Ut in frije traap wurd de bal rjochting goal trape. De bal wurd troch net ien oanrekke, stuitet nochris en giet sa de goal ien. Efkes twivel op it fjild, mar dan moedigje de mannen inoar wer oan en der giet it wer hinne.

Ut in snelle oanfal oer lofts kriget Doede de bal yn de djipte oanspile en hy kin allinnich op de keeper ôf. Doede hie ferline seizoen net folle skoart, mar dit kear lei hy behearst de bal yn it net en giet oan de sydline út de skroeven. Wat we doe seagen wie prachtich. Alle spilers sykje Doede op en lokwinskje him. Der stiet in team!
We krije dochs noch in goal tsjin en op 1-2 krije we twa goede kânsen. Andries rekket mei rjochts de latte en Arjan komt allinnich op de keeper ôf mar skoart net. In frije traap fan Wytse wurd troch de ‘nije’ keeper ûnder de latte wei helle. Yn de lêste 10 minúten krije we dochs noch 3 goals tsjin. De ploech siet der troch en de konsintraasje wie fuort. Mar de ‘winst’ wie al lang binnen.

Gjin dûbele sifers, in poerbêste pot spile tsjin de mooglike kampioen en we ha we ha allegear wat leart.

Robert Hoekstra, tige tank foar dyn help! Mei in oantal lytse yngrepen steane we samar better te plak en te fuotbaljen.

Ek tank oan de minsken om it fjild dy mei belangstelling de B1 folge en foar jimme stipe!

Ien man ha we hjoed mist en dat wie: master Hingst!

Sneon út nei GAVC.

22-9-07 LSC 1890 B2 - SDS B1 10-0 (4-0)

Ferline wike hienen we in aardige wedstriid spile. Ek waard der dizze wike wol aardich traint, al kin dat folle skerper en foar guon spilers foller faker. Mar hawar, der is mear dan fuotbaljen. Miskien moat Jumbo ris mei SDS om tafel om trainings- en wurktiden op inoar ôf te stimmen. As Jumbo kin as kompensaasje miskien wat stypje...

We moatte posityf sjen nei it seizoen, want dat wurd dreech genôch. Hjoed slûpte der in negative sfear yn de ploech mei as gefolch dat we it lêste kertier fan de 1e helte en de twadde helte min spile ha. Der waard wol hurd wurke, mar der gie in soad ferkeard. Lokkich dat de jonges, nei’t hja earst yn it fjild, yn de rêst en twadde helte inoar de skuld joegen. Nei de wedstriid waard de skuld ek wol by jinsels socht. Der wie yn elts gefal net tsjin te coachen.

Der waard op inoar foetere, net posysje hâlden, net meirûn nei efter, net goed coacht, net goed passt en somtiden te sêft, it mislearre allegear. We kinne ek sizze dat it gewoan net woe, en dat wie wol in bytsje sa, mar der wie mear oan de hân dus.

LSC 1890 B2 stie twadde yn de kompetysje, dat is soe dreech wurde. No bin ik al hiel wat jierren oan de gong mei jeugdfuotbal, mar de opstelling fan hjoed hie ik noch nea brûkt (as brûke hoecht). Miskien is de oanfal de bêste ferdigening, mar dan moatte jo wol oanfalle kinne fan út de ferdigening. Safier binne we noch net. Derom hjoed in 1-4-5-1 opstelling:

Arjan

Andries
Broer Jacob
Menno


Wytse
Jarco


Albert
Ronald
Wiebe


Elger


Thor

Dizze opstelling en ek it goed útfieren fan de opjeften dit fertúten. We ha 25 minúten lang stân hâlde kinnen en op in foartreflike wize. We kamen sels ta oan oanfallen fan út in sletten ferdigening. LSC hie net folle kânsen. Mar doe de earste goal foel giet it mis. Derfoar waard der gewoan prima fuotballe en we koenen oan de kant genietsje. De measte jonges ha it wol yn it snotsje hoe it moat.

We koenen nei de wedstriid mei syn allen feststelle dat it net wer sa moat. We moatte mei syn allen de kop der foar hâlde. En dat komt ek wol klear! We kinne kommende sneon (29-9) wol STIPE brûke fan âlders, oar famylje en oare SDS-ers. We moatte it dan opnimme tsjin koprinner St Anna.

15-9-07 SDS B1 JVC Nylan B1 1-2 (1-0)

We begjinne it ferslach mei in wurd fan tank oan André Vink! Hjoed wie it allegear argewaasje oangeande skiedsrjochters. Guon hienen in feestje en skillen nei de kantine, oare skiedsrjochters skillen net, wer oaren kamen net en hienen gjin ferfanger en der stie ien op de Terp yn Wommels en waard ophelle. Mar André hat de B1 fluite en dat die der prima! Tige tank!

Hjoed kamen we foar it earst mei 1-0 foar yn de 35e minút. De goal waard makke troch Wytse die út in hoekskop fan Andries de bal ter hichte fan de 1e peal rjochting 2e peal kopte. De goal waard útlitten fiert, sawol yn it fjild as oan de kant. De jonges hellen der in stik selsfertrouwen út, want de kopkes stienen op de rjochte skouders omheech. Ek mei tankoan oan in soad supporters, lykas master Hingst die ‘blynwei’ yn ús leauwde!

We spilen dan ek aardich de earste 20 minúten. Derby lieten we somtiden prima fjildspul sjen en oan de kant hienen de lieders sa no en dan in moai glimke op de holle. We hienen ferline wike in lyts stapke makke, mar hjoed koenen in wat grutter stap sette nei ferbettering. De wichtichste saken binne de ferdigende posysjes nei balferlies. We bleaunen faaks tafolle stean op it middenfjild en koenen net fuortdaliks omskeakelje. De organisaasje en it coachen wie better.

Fansels kinne we net foarby gean oan it prima keeperswurk fan Thor. No hie der fansels ek in soad slipe hân, want hy wie wat letter as de oaren fan bêd. Ek hie hy hjoed in ‘Ingeltsje’ op de latte. Wol fjouwer kear waard die rekke troch JVC.

Yn de rêst ha we de jonges earst efkes genietsje litten en doe de fuotten wer op de grûn setten. De twadde helte moast noch spile wurde.

JVC Nylan sette oan fansels en krigen kânsen. Mar ek Arjan en Andries foaryn kamen in oantal kearen foar de goal fan JVC, mar wisten net te skoaren. En dan falt de goal faaks oan de oare kant. De skerpte wie efkes fuort en JVC makke 1-1. Efkes de saken wer delsette, kopkes omheech en sjen as we it beet hâlde kinne. Mar dat slagge net. We kamen noch te koart yn kondysje en dan giet de skerpte der ôf. We geane wol nei foaren, mar werom like foar guon yniens fierder. Sa kriget JVC de romte en falt de bal krekt lâns de peal nei binnen út in ‘lucky shot’.

We ferlieze mei 1-2, mar kinne dochs wol tefreden wêze. Ek de spilers binne dat en bliuwe kritysk nei inoar en mei tinken oer de ferbettering. We binne noch altyd op it goeie paad. Sneon wer in pittich potsje tsjin LSC 1890!

8-9-07 Zeerobben - SDS B1 10-3 (4-2)

Eltse wedstriid hienen we in stapke foarút dien en hjoed wie dat ek de bedoeling. Diels is dat wol slagge, want we ha trije kear skoare kinnen. Allinnich we krije de goalen te maklik tsjin. De tsjinstanner mei faaks ‘frij’ oer ús middenfjild kombinearre en komt dan samar wer foar ús goal,

Yn de tarieding nei dizze wedstriid waard alles goed trochnommen en we hienen ús as lieders foarnaam om it earste kertier net te coachen, mar de jonges sels fuotbaljen te litten. No, we ha it net folhâlden. Binnen de minút lei de 1-0 al efter ús fierder prima keepende Thor. Der stienen fjouwer man yn ús strafskopgebiet en der wie ien fan SDS by. Just, de keeper.

We komme samar wer om 1-1 troch in oanfal oer lofts wêrby Andries ‘djip’ stjoert wurd. Die jonge rint wat ôf yn de romte efter de back. Hy skoart knap lâns de keeper. Zeerobben makket 2-1 en efkes letter spilet Wytse mei in lytse beweging fan de foet de bal troch op Andries die wer as in spear nei de goal sprint. Hy ferriefelt de keeper op’e nij en we steane wer gelyk. Dat jout moed.

Mar skyn bedriget, want Zeerobben is in soad op ús helte en kriget in soad kânsen. Thor hâldt de measten der út mar foar rêst wurd it noch 4-2. Yn de rêst freegje as ik alle taktyske saken miskien ferkear om sein hie, mar dat wie net sa. We geane der wer foar yn de 2e helte. We wurde spitich genôch net bystien troch de liedsman, want dy set Gerrit in pear kear yn it himd en nimt gekke ‘eigen’ beslissingen. Oer it algemien giet it wol aardich mei de man. Oant de (terjochte) penalty ta. Thor stoppet de penalty knap, mar der wurd besletten om it nochris te dwaan om’t Thor in sintimeter foar de line stien soe ha. En ja hear, dan giet der wol yn.

De jonges in bytsje frustrearre, dat argewaasje yn it fjild jout, al bliuwe we tige netsjes. De spits fan Zeerobben koe him net ynhâlde oant it ein fan de wedstriid, mar dat hienen wolris earder sjoen. Nei wer in knappe útfal fan SDS, de twadde helte spilen we better, mar joegen de goals fuort, wurd de bal djip spile. De keeper kin der krekt net by, mar Gerrit Jan Veenendaal wol en die tikket de bal knap en heech yn de goal en dat is de earste goal yn syn karriêre!

Yn de lêste sekonden skoart Zeerobben de 10-3. We binne mei syn allen net tafreden fansels, mar we sjogge al foarút nei de trainingen en oare wedstriden om ús te ferbetterjen. De sfear is goed en bliuwt goed. Der soargje we mei syn allen foar!

1-9-07 SDS B1 – Dronryp B1 0-5 (0-4)

De earste (thús)wedstriid fan it nije seizoen. Nei de lêste bekerwedstriid wienen we wol posityf oer it spul. Oer de útslach fansels net, want 12-1 wie te mal fansels. Mar it spul waard better en de jonges begripe ek hieltyd better hoe se stean moatte. En hja moatte noch efkes oan inoar wenne.

It is kertier foar tsienen as ik dy kant op gean op de fyts. Der steane noch net safolle spilers as ik op it fjild kom. As it kertier oer tsienen is dan binne de measte spilers binnen. Christiaan Plantinga ek noch efkes skille, dan koenen we moai op de foto, want we soenen kompleet wêze.

It waard oars. We binne al drok dwaande mei de warming up as Elger en Ronald der oankomme.

Woansdei hienen we sein: “Tsien oere yn de boks, kertier foar alven fuotbalje”. De mannen ha wierskynlik allinnich it lêste opslein, mar hawar, hja wienen der. Wytse vd Schaar kaam hielendal net. Siik, sei der doe ik him moandei frege. Ek yn Wommels ha se wol tillefoan. Spitich dat de earste wedstriid sa begjinne moat, mar goed.

De opstelling soe deselde wêze as woansdei. We begûnen doe goed en dat joech fertrouwen, dat we soenen lykas as woansdei begjinne. Mar dat koe no net, want wa te let is stiet der neist. Mei in oanpaste opstelling it fjild yn. Dat gie noch wol aardich, mar we kamen te min oan fuotbaljen ta. Foar rêst wit Snits WZS 4 kear te skoaren en wy ha sa no en dan in oanfal hân.

Sa goed as it de 2e helte woansdei stie, sa goed gie it no net, al dienen de spilers der wol harren best foar. It slagge allegear net goed en guon saken, lykas koart op de man, posysje, coachen en rêst hâlde kaam der net goed út. 

De 2e helte dan mei wat wiksels en we kinne spylje sa as woansdei. It giet fuortdaliks better om’t no de posysjes goed beset binne. Neat yn’t neidiel fan de spilers die wiksele binne, mar we stienen no allegear mear op ús ‘eigen’ plak.

We komme faak ris foar de goal fan Snits, mar witte de kânsen die we krije net om te setten yn goals. De oanfallen binne wol goed en ferdigenjend kloppet it ek wol aardich. Dochs wolle we noch te hurd nei foaren. We moatte besykje de bal wat langer fêst te hâlden, want eltse kear efter de tsjinstanner oan te rinnen kostet kracht. We krije noch 1 goal tsjin yn de 2e helte. We binne einliks neat minder as Dronryp, mar we koenen net goed begjinne. Mar it giet noch eltse wedstriid foarút!

Start fan it seizoen foar SDS B1

It wie in bysûndere start foar SDS B1. Der wie 1 lieder, 2 trainers (1 dei om ‘ e wike) en 18 spilers. Nei in petear mei foarsitter Jappie Wijnia fan de jongerekommisje is ôfsprutsen om oante mei 1-9 ús best te dwaan om noch in trainer en lieder te finen. De lieder wie lokkich gau fûn. Tegearre mei Gerrit Lanting gean ik mei de B1 op paad.

Dan noch in trainer foar moandei. 20-8 earst sels mar in kear. De woansdeis hienen we beker en 27-8 hat Douwe Durk traint. Yntusken is bekind dat we 3 trainers ha, Douwe Durk Reitsma, Gert Jan Hiemstra en Jelle de Boer. Dat is geweldich fansels! We sille in skema meitsje weryn eltse trainer 1x de 2 wike traint. Miskien raar, 4 trainers, mar sa krije de jonges wol variaasje.

Op papier stienen 18 spilers. De A-junioaren hienen 16. Nei ôfrin fan de 1e training binne we al ien kwyt. Dat lei net oan de trainer as training, mar hy hie oare plannen, wurkje sei Jelmer. Dernei waard bekind dat de A-junioaren (mei al 2 B’s(Jort en Jacob) blessures hienen en spilers ôfstean moast oan it earste. Sa kaam it dat Arjen Los foar no by de A’s sit en traint. Bliuwe der 16 oer werfân Christiaan Plantinga in blessure krige en Broer Jacob Greidanus der fanôf sneon wer by is nei in blessuer.

SDS B1 is een team dat bestiet út de helte spilers fan B1 fan ferline jier en de helte fan B2. Der sit al ferskil tusken dizze beide helten, op technysk gebiet en ynsicht. Mar we meitsje der wer in moaie fuotballende ploech fan! Mei ynset fan 4 trainers, 2 lieders, 1 skiedsrjochter en foaral de ynset fan de 16 spilers slagget dat wis en seker.

Bekerkompetysje SDS B1

It seizoen begjint lykas as oare seizoenen mei de bekerwedstriden, as better sein oefenwedstriden. Sa besjogge we dat meastal. Sa ha we moai de kâns om te sykjen nei de beste opstelling en posysjes. Nei de earste training bliek dat der noch wol wat barre moast ear we in fuotballende ploech wêze soenen. Derom mar ris yn de earste wedstriid sjen wat de mannen kinne.

16-8-2007 SDS B1 -  Frisia B1 (0-23!!)

No dat foel noch net mei. We ha best op de sodemiter hân fan dizze mannen út Ljouwert die nei eigen sizzen einliks 3e divisie spylje moatten hienen (no haadklasse). Dat kloppe wol aardich. No wienen der wol 10 goals by die net nedich wienen. Nog tank oan Harm Jan Kamstra, Jort Strikwerda en Arjen Los dat hja meidien ha.

We koenen sjen dat we oaral te koart kamen. Kondysjoneel, technyk, ynset, organisaasje, coachen, ensfh. Oeral falt wol wat oan te dwaan, mar dat sil mei lytse stapkes moatte en we moatte dus geduld ha. In soad geduld. It freget wat fan de bettere spilers (neist iegn fuotbal ek opliede en coachen fan de nije spilers) en fan de nije spilers (ekstra ynset en besykje om in stapke heger te kommen). We ha yn elts gefal it earste (en ievige?) rekord fan grutste thúsnederlaag fan in SDS team. Der binne we net grutsk op en we kinne allinnich mar better.

22-8-2007 GAVC B1 -  SDS B1 (5-1)

Tsjin GAVC moast it better kinne. No dat foel ek noch net mei. GAVC wie qua team wol lyk oan SDS, mar qua spul en organisaasje al wat fierder. We krigen wol in soad kânsen en de kânsen fan GAVC waarden ferhindere troch de goed keepende Thor. Yn de boks útlein dat we earst goed stean moatte, ferdigenjend, en dan pas ris tinke kinne oer oanfallen. Dat waard wol besocht mar slagge noch net goed. Christiaan foel út mei in blessuer en dat wie spitich foar him, nei al in heal seizoen ‘bûtenspul’ stien te ha.

De goal wurd makke troch....GAVC sels. De ynset wie al better. Mar de lûden nei de wedstriid net. Die wienen wat negatyf. Derom efkes mei de jonges praten dat we der mei syn allen de kop wol foar hâlde moatte en besykje moatte better te wurden.

29-8-2007 SDS B1 -  Sneek WZS B1 (1-12)

We ha ús earste eigen goal makke fan it seizoen. Nei in prachtige kombinaasje mei 1-2’tsjes oer de lofterside wie it Elger die de bal lâns de keeper skowt op oanjaan fan Andries. Ja, we ha der ek 12 tsjin krige werfân 4 yn de 2e helte. Dat kaam om’t we better stienen en Snits wat minder spile.

De opstelling wie fer wat feroare en it like der op dat we de basis wol fûn ha. We begunen sa:


Andries
Wytse/Menno

Leandro


Wytse L. 
Jarco

Doede


Arjan/Albert
Elger
Wiebe J./Gert J.


Ronald


Thor

We spylje mei in rút op it middenfjild en ferdigenend mei 4-4-2. Yn de boks en op it fjild binne de mannen efkes goed tasprutsen oer de te ûntspannen hâlding op it fjild. Dernei goed útlis joen oer de bedoeling hjoed. De mannen ha it aardich útfiert en we kinne hjirmei wol fierder (boue). We ha der betrouwen yn!

